
Наша зямлячка з Комі Надзея 

Лосева ўпершыню сустрэлася 

з роднымі ў вёсцы Судзілавічы, 

што на Віцебшчыне     Стар. 2

Іна Ганчаровіч

Палацамі, вядома, станцыі 
Мінскага метрапалітэна не наза-
веш. Зрэшты, і пасажыры пад час 
паездак цэняць не столькі вытан-
чанасць інтэр’ераў, колькі зруч-
насць такога віду транспарту. Але 
ж… “Мінскае метро — самае чыс-
тае, самае прыгожае, самае таннае 
па коштах за праезд на тэрыторыі 
былога Саюза, — запэўніў мяне 
Уладзімір Кавальскі, намеснік га-
лоўнага інжынера метрапалітэна. 
— У афармленні яго не знойдзеш 
падкрэсленай пампезнасці і рас-
кошы, як на некаторых станцыях 
маскоўскага метро. Але ў кожнай 
нашай станцыі ёсць адметнасць. 
Напрыклад, на першых з іх ішоў 
у справу граніт, мармур, гнейсы, 
лабрадор і іншыя пароды каменя, 
прывезеныя з Украіны, Каўказа, 
Казахстана, Карэліі”.  

  Майстры ў адпаведнасці з 
назвай станцыі падбіралі пры-
родны матэрыял, звярталі ўвагу 
на малюнак, колер, форму каме-
ня. Стваралі з яго мастацкія кам-
пазіцыі. Напрыклад, на сценах 
станцыі “Маскоўская” мармурам 
розных адценняў акрэслены кон-
туры Крамля, Вялікага тэатра і 
ўніверсітэта, на станцыі “Парк 
Чалюскінцаў” адчуваеш стылісты-
ку Паўночнага Ледавітага акіяна, 
водбліскі святла ў мінералах ства-
раюць эфект паўночнага ззяння. 
Інтэр’ер станцыі “Плошча Пера-
могі”, а гэта мармуровыя калоны з 
падсветкай уверсе, сімвалізуе веч-
ны салют воінам-пераможцам.

Ідэя будаўніцтва метро ў Мін-
ску з'явілася ў 1960 годзе, калі 
жыхароў было крыху больш за 
паўмільёна. У студзені 72-га горад 
стаў мільённікам, і задуме далі “зя-
лёнае святло” ў Маскве. У 73-м быў 

зацверджаны праект будаўніцтва 
першай чаргі Мінскага метрапалі-
тэна — ад “Інстытута культуры” да 
станцыі “Маскоўская”, а ў чэрвені 
77-га пачалося будаўніцтва. Асаб-
лівасць мінскага метро — яно бліз-
ка ад паверхні. “Грунтовыя воды ў 
нас высока, прыйшлося размяш-

чаць станцыі на глыбіні ўсяго 10-
17 метраў, — тлумачыць Уладзімір 
Кавальскі. — Калі тунэль ішоў пад 
рэчку Свіслач, вырашылі часова 
пусціць яе па велізарных трубах 
— гэта быў самы танны інжы-
нерны праект, і ён сябе апраўдаў”. 
Пуска метро чакала ўся Беларусь, 
і 30 чэрвеня 1984-га, напярэдадні 
40-й гадавіны вызвалення Мінска 
ад фашыстаў, першыя цягнікі па-
везлі першых пасажыраў. Метро 
дапамагло сталічнай мэрыі выра-
шыць шэраг транспартных праб-
лем. Дарэчы, Мінскі метрапалітэн 
у 1984-м быў 9-м метрапалітэнам 
на тэрыторыі СССР. Сёння ж па 
аб'ёмах перавозак ён займае 5-е 
месца сярод 15 метрапалітэнаў 
краін былога Саюза, саступаючы 
ў гэтым толькі Маскве, Санкт-Пе-

цярбургу, Кіеву і Харкаву.
А горад рос, і ўжо ў 1985-м 

пачалося будаўніцтва другой лініі 
метро, цяпер гэта прамежак па-
між станцыямі “Трактарны завод” 
і “Фрунзенская”. Там будаўнікі су-
тыкнуліся з іншымі сюрпрызамі, 
найперш у гістарычным цэнтры 
горада. “У раёне станцыі “Няміга” 
знайшлі рэшткі старажытнага за-
мчышча, мноства манет, кераміч-
ны посуд, мячы, рознакаляровыя 
шкляныя бранзалеты, — узгадвае 
мой субяседнік. — У грунтах пад 
Кастрычніцкай плошчай выявілі 
нават біўні маманта, якія добра за-
хаваліся. Усе каштоўныя знаходкі 

перадаваліся ў Акадэмію навук”. 
Потым, ужо ў новай беларус-

кай гісторыі, метро падоўжы-
лася на ўсход, і цяпер на дзвюх 
лініях агульнай працягласцю 31,3 
кіламетра працуе 25 станцый. З 
2006-га падаўжаецца першая 
лінія ад “Інстытута культуры” 
на паўднёвы захад, і новыя стан-
цыі “Пятроўшчына”, “Міхалова” 
і “Грушаўка” менш чым праз год 
плануецца ўвесці ў эксплуатацыю. 
“Новыя станцыі імкнемся зрабіць 
як мага больш камфортнымі для 
людзей з абмежаванымі магчы-
масцямі: установім спецыяльную 
інфалінію для людзей з аслабле-
ным зрокам, будуць падавацца 
гукавыя сігналы, робім нахіле-
ныя панэлі для інвалідаў-каляс-
нічнікаў, — распавядае Уладзімір 

Кавальскі. — У назвах станцый 
увекавечаны тры вёскі, якія раней 
размяшчаліся ў тым месцы гора-
да”. Як запэўніваюць будаўнікі і 
архітэктары, па іх задумцы “Гру-
шаўка” будзе асацыявацца з со-
нечным садам, “Міхалова” — з 
белым зімовым вечарам, а на стан-
цыі “Пятроўшчына” пасажыры 
змогуць палюбавацца… пышным 
зорным небам. Мяркуецца, такі 
эфект створаць розныя камяні і 
спецыяльныя свяцільнікі. І зноў у 
інтэр’ерах мы пабачым прыгожы 
натуральны камень з розных 
краін і кантынентаў, напрыклад, 
партугальскі мармур.

А што ў будучыні? Паводле 
планаў, Мінскі метрапалітэн ба-
чыцца архітэктарам, кіраўніцтву 
горада і краіны як транспартная 
сістэма з чатырох ліній агульнай 
працягласцю звыш 77 кіламетраў,  
на 58 станцый. “Плануецца, што 
трэцяя лінія злучыць паўднёвыя і 
паўночныя жылыя масівы горада 
з цэнтральнай часткай, а пераса-
дачнай станцыяй стане “Фрун-
зенская”, — пасвячае ў планы 
Уладзімір Кавальскі. — Першыя 
станцыі 3-й лініі плануем пабу-
даваць да 2017-га, цалкам здаць 
яе ў эксплуатацыю ў  2024 годзе. 
І, нарэшце, чацвёртая лінія: яна 
пройдзе паўколам па паўночнай 
частцы сталіцы, далей уздоўж 
вуліцы Даўгабродскай да мікра-
раёна Чыжоўка”.

ПЕРСПЕКТЫВЫПЕРСПЕКТЫВЫ

Зорнае неба  
ў інтэр’еры 
метро
Кожная са станцый Мінскага метрапалітэна 
па-свойму адметная. Стала вядома, што новыя 
— “Пятроўшчына”, “Міхалова” і “Грушаўка” 
— прымуць пасажыраў да восені будучага 
года. Адначасова адновіцца і наземны рух 
транспарту па праспекце Дзяржынскага — 
важнай аўтамагістралі сталіцы, што ідзе ад 
цэнтра ў паўднёва-заходнім кірунку.

Гасцінны дом 
запрашае
Іван Іванаў

У Варшаве ўрачыста 
адкрыты Культурны цэнтр 
Беларусі

 Нагадаем, што цэнтр, ство-
раны пры беларускім пасольс-
тве, з лета 2008-га ўжо плённа 
працаваў у Беластоку, сталіцы 
Падляскага ваяводства. У тым 
рэгіёне Польшчы жыве, як вя-
дома, найбольш этнічных бе-
ларусаў, там актыўна працуе 
шмат грамадскіх беларускіх 
арганізацый, шануюць бага-
тыя традыцыі нашай культуры 
і адукацыі. І вось — пераезд 
цэнтра ў новы будынак, у Вар-
шаву. На сайце беларускага па-
сольства ў Польшчы паведам-
ляецца, што на ўрачыстасць 
сабралася шмат гасцей. Сярод 
ганаровых удзельнікаў былі 
кіраўнікі мэрый Беластока і 
Гайнаўкі, беларускіх суполак 
Беласточчыны і Варшавы, та-
варыстваў “Польшча — Бела-
русь” і “Польшча — Усход”, бе-
ларускія дыпламаты.

Ва ўступным слове пасол 
Беларусі ў Польшчы Віктар 
Гайсёнак падкрэсліў значнасць 
для Беларусі існавання Куль-
турнага цэнтра ў Польшчы. 
Ён нагадаў, што прэзентацыя 
беларускай культуры і дапа-
мога беларускім арганізацыям 
у Польшчы ў захаванні этніч-
най культуры і мовы будуць 
заставацца і надалей асноўны-
мі кірункамі дзейнасці цэнт-
ра. Пра важную ролю цэнтра ў 
развіцці двухбаковых сувязяў 
паміж Беларуссю і Польшчай 
гаварыў і старшыня Беларус-
кага фонда культуры Уладзімір 
Гілеп. Па яго словах, цэнтр 
прадстаўляе беларускую куль-
туру і мастацтва ў Польшчы, 
спрыяе развіццю культурных, 
адукацыйных кантактаў паміж 
краінамі, падтрымлівае дзей-
насць супляменнікаў. У. Гілеп 
перадаў камплекты кніг і кіна-
фільмаў для Культурнага цэн-
тра Беларусі, пажадаў актыву 
цэнтра, якім кіруе саветнік па-
сольства Аляксандр Карачун, з 
новым імпэтам разгарнуць ра-
боту на новым месцы. 

Пад час свята адкрылася 
фотавыстава“Незвычайная Бе-
ларусь”, падрыхтаваная Бела-
рускім тэлеграфным агенцтвам. 
Упрыгожыла імпрэзу і выступ-
ленне артыстаў “Купалінкі” 
— вядомага фальклорнага гурта 
Белдзяржфілармоніі.

Такой будзе ў мінскім метро новая станцыя “Пятроўшчына”

Рух цягнікоў метро рэгулюецца па ўсіх правілах бяспекі

Кацярына Мядзведская

Лепш за любую казку для Цімафея, 
маленькага ўнука Надзеі Лосевай, апо-
веды бабулі пра цудоўных буслоў, пра 
неабсяжныя палі, на якіх, нібы пацеркі, 
з травы выглядаюць васількі. Цімафей-
ка нарадзіўся ў Комі. Здаецца, родная 
для яго — тая паўночная зямля. Але 
кожнае лета просіцца хлопчык у Бела-
русь, краіну дзяцінства бабулі. Ведае 
ён і беларускую мову: вывучае яе ў ня-
дзельнай школе, што створана пры На-
цыянальна-культурнай аўтаноміі “Бе-
ларусь” у Комі. А як спявае “Купалінку”, 
“Белавежскую пушчу”, “Алесю”…

Для любімага ўнука павезла Надзея 
Аляксееўна з Радзімы новыя расказы. 
Прыязджала яна ў Беларусь, каб суст-
рэцца з роднымі, якіх ніколі раней не 
бачыла. “Дзядуля мой быў ссыльным, 
разам з сям’ёй апынуўся ў Комі на па-
чатку мінулага стагоддзя, — узгадвае 
Н. Лосева. — Стасункі з роднымі стра-
ціліся: згубіліся адрасы, а тэлефонаў у 
той час не было. Памятаю, маці часта 
паўтарала, што хацела б знайсці дзя-
дзьку, сустрэцца з дваюраднымі брата-
мі і сёстрамі”. Матуліну мару ажыццяві-
ла дачка. Два гады таму яна адправіла 
запыт на пошук родных у Нацыяналь-
ны гістарычны архіў Беларусі, адтуль 
яго накіравалі ва ўпраўленне ўнутра-
ных спраў Віцебскай вобласці. І вось, 
нарэшце, доўгачаканы званок. “Вельмі 
хвалявалася, калі збіралася ў дарогу”, 
— прызнаецца жанчына.

Амаль месяц Надзея Аляксееўна 
жыла ў вёсцы Судзілавічы Дубровенс-
кага раёна, што на Віцебшчыне. Разам 
з дваюраднымі сёстрамі і пляменнікамі 
падарожнічала па наваколлі. “Завара-
жыў лес, — з захапленнем расказвае 
яна. — Такога густога і прыгожага нідзе 
дагэтуль не бачыла. А ў ім жа хаваліся 
пад час вайны партызаны, і дзядзька 
мой быў сярод іх. А якія азёры! Сап-

раўды, Віцебшчына, бадай, самы адо-
раны прыроднай прыгажосцю куток 
Беларусі”. 

Любоў да гэтага краю даўно жыве 
ў сэрцы маёй суразмоўцы, з якой мы 
сустрэліся ў Рэспубліканскім цэнтры 
нацыянальных культур. Некалькі год 
таму яна гасціла ў сяброўкі ў Лёзне, гэта 
непадалёк ад Судзілавіч. Ужо тады яе 
ўразіла прыгажосць наваколля. “Пэўна, 
падсвядома адчувала блізкасць род-
нага дома: ніяк не магла налюбавацца 
тым куточкам, надыхацца паветрам, 
— прызнаецца Надзея Аляксееўна. — А 
як пачула, што родныя па мацярынскай 
лініі знайшліся не дзе-небудзь, а менаві-
та на Віцебшчыне, доўга не думала: ста-
ла збірацца ў дарогу”. 

Уражанняў ад паездкі ў жанчы-
ны засталося шмат. Спадабалася, га-
ворыць, сучасная вёска, бо ў сельскіх 
магазінах ёсць усё неабходнае, хаты 
адрамантаваныя, дарожкі ў асфальце, 
людзі — ветлівыя, паважлівыя. Вельмі 
б хацелася маёй суразмоўцы, каб у на-
селеных месцах у Комі былі такія ж, як 
на Беларусі, чыстыя і ўтульныя вуліцы, 
добразычлівасць паміж людзьмі. 

На гэты раз Надзея Аляксееўна па-
везла з сабой на другую радзіму зямель-
ку з Судзілавіч — на магілку маці. А ў 

Сыктыўкары чакалі аповедаў пра гас-
цяванне ў Беларусі дачка і ўнук. “Усе мы 
адчуваем сябе беларусамі, — гаворыць 
Н. Лосева, — І ганарымся сваёй гісто-
рыяй, продкамі, краінай”. 

У Комі, між іншым, і дагэтуль суай-
чыннікі карыстаюцца роднымі словамі 
ветлівасці: па-беларуску кажуць “доб-
рай раніцы”, “добры дзень”, “дзякуй”, 
“калі ласка”, “шмат здароўя”. Памятаюць 
землякі і старажытныя нацыянальныя 
стравы. Надзея Аляксееўна, напрыклад, 
з задавальненнем частуе сваіх дамачад-
цаў дранікамі, мачанкай. “А клёцкі гатую 
заўсёды па маміным рэцэпце, — хваліц-
ца яна. — І дачку навучыла бабуліным 
кулінарным сакрэтам”. Смак бульбы ў 
Комі даўно ўжо стаў беларускім: гэтую 
гародніну, як і кабачкі, моркву, буракі, 
прывезлі землякі з родных мясцін. 

Ля многіх хат растуць у Сыктыў-
кары васількі. Гэтыя сінявокія кветкі 
ў Комі прывозяць з Радзімы беларусы. 
“Сёлета ў мяне на агародзе выраслі 
не толькі звычайныя блакітныя, але і 
бархатныя сінія васількі — такая пры-
гажосць! — дзеліцца радасцю Надзея 
Аляксееўна. — Нават унук ведае, якія ў 
мяне любімыя кветкі. І на Дзень нара-
джэння мне заўсёды дораць пяшчот-
ныя сімвалы Радзімы”. 

Таццяна Куварына

У Беларусі вялікая дыяспара 
з гэтай паўднёвай краіны: толькі 
ў Мінску жыве больш за тысячу 
азербайджанскіх сем'яў. Не дзіў-
на, што і вывучэнне мовы запат-
рабавана. Спецыялісты новага 
адукацыйнага цэнтра ў Беларус-
кім педуніверсітэце імя Максіма 
Танка не толькі выкладаюць, але 
і супрацоўнічаюць з дыяспарай, 
праводзяць сумесныя мерапры-
емствы з пасольствам. “Усё пачы-
наецца з мовы, — лічыць кіраўнік 
цэнтра доктар філалагічных на-
вук, прафесар Рафік Наўрузаў. 
— Мова — тое ядро, ад якога рас-
туць усе галіны культуры, у мове 
выяўляецца ментальнасць нацыі. 
Калі мы жылі ў адной краіне, то 
і сябраваць было прасцей — без 

усякіх віз можна было паехаць з 
Беларусі ў Азербайджан і наад-
варот. Цяпер зносіны ладзяцца ў 
асноўным праз мову і культуру, 
асабліва яны патрэбныя для сту-
дэнцкай моладзі, каб лепш разу-
мець адзін аднаго”. 

У Бакінскім славянскім уні-
версітэце на факультэце міжна-
родных адносін на аддзяленні 
регіёназнаўства студэнты выву-
чаюць не толькі беларускую мову, 
але і гісторыю, літаратуру, палі-
тычны лад, геаграфію краіны. Там 
рыхтуюць спецыялістаў па Бела-
русі. Сярод студэнтаў у асноўным 
азербайджанцы, але ёсць і рускія.   

Хутка далучыцца да сяброўс-
тва двух універсітэтаў, мінска-
га і бакінскага, можа Мазырскі 
педуніверсітэт. У Гомельскай 
вобласці, дарэчы, актыўная азер-

байджанская дыяспара. Сёлета ў 
верасні і на базе 16-й мінскай гім-
назіі адкрылася нядзельная шко-
ла па вывучэнні азербайджанскай 
мовы, гісторыі і культуры: там 
могуць займацца не толькі дзеці з 
азербайджанскіх сем'яў, але і ўсе 

жадаючыя.
Яшчэ адзін перспектыўны 

кірунак у супрацоўніцтве наву-
чальных устаноў — публікацыя на 
старонках  літаратурна-мастацкіх 
часопісаў “Полымя” і “Нёман” 
перакладных твораў сучасных 
азербайджанскіх пісьменнікаў і 
матэрыялаў, якія тычацца літа-
ратурных сувязяў дзвюх краін. 
“У бліжэйшых нумарах часопіса 
“Полымя” будзе надрукаваны 
раман рэктара Бакінскага славян-
скага ўніверсітэта, пісьменніка і 
драматурга Джамала Абдулаева 
“Даліна чараўнікоў”, — гаворы-
ць Рафік Наўрузаў. — Плануем 
выдаць анталогіі азербайджан-
скіх паэтаў і празаікаў. А пры 
падтрымцы пасольства Азербай-
джана ў Беларусі і нашага цэнтра 
ў Нацыянальным акадэмічным 

драматычным тэатры імя Я. Ку-
палы рыхтуецца да пастаноўкі 
спектакль па творах азербай-
джанскага пісьменніка Д. Шыхза-
манава”.

Сапраўды, праект, задуманы 
як супрацоўніцтва ўніверсітэтаў 
з Баку і Мінска, пашыраецца. 
“Спадзяемся, наша праца спатрэ-
біцца і ў будучыні, — гаворыць Р. 
Наўрузаў. — Прыемна, што і былы 
пасол Азербайджана ў Беларусі 
Алі Нагіеў падтрымаў летась пуб-
лікацыю твораў Мусы Джавіда ў 
часопісе “Нёман”. А ў Беларускім 
дзяржаўным акадэмічным му-
зычным тэатры пастаўлена азер-
байджанская аперэта “Аршын 
мал алан” кампазітара Узеіра Га-
джыбекава. Спектакль прахо-
дзіць з аншлагамі, ён цікавы пуб-
ліцы”. 

КАНТАКТЫКАНТАКТЫ

Сяброўства пачынаецца з разумення
У Беларускім дзяржаўным педуніверсітэце імя Максіма Танка нядаўна пачаў працаваць Цэнтр азербайджанскай мовы і 
культуры, а ў Бакінскім славянскім універсітэце ўжо некалькі год тутэйшыя студэнты вывучаюць беларускую мову

ЗЕМЛЯКІЗЕМЛЯКІ

Пяшчотныя 
сімвалы радзімы
У гэты прыезд на Бацькаўшчыну наша зямлячка з Комі Надзея Лосева 
ўпершыню сустрэлася з роднымі ў вёсцы Судзілавічы, што на Віцебшчыне. А ў 
далёкім Сыктыўкары яна ўжо шмат гадоў вырошчвае ля дома сінявокія васількі.

Таццяна Болгава

Лячэбна-кансультацыйны 
цэнтр створаны на 
базе Гомельскага 
медуніверсітэта

У цэнтры — пяцьдзясят 
пяць прафесараў і дацэнтаў, 
якія вядуць прыём амаль 
па трыццаці медыцынскіх 
спецыяльнасцях. Кансуль-
тацыі праходзяць на базе 
клінічных кафедраў, якія 
знаходзяцца ва ўсіх гарад-
скіх і абласных бальніцах і 
паліклініках. Медыкі пра-
цуюць аператыўна. “Па-
цыента кансультуюць на 
працягу гадзіны, — адзна-
чае загадчык цэнтра Мі-
калай Чуманаў. — Адразу 
прызначаюць абследаванне 
і курс лячэння”. 

Кансультанты цэнтра, 
між іншым, могуць нават 
шпіталізаваць пацыентаў у 
клінічныя ўстановы Гоме-
ля, а таксама прызначаць 

дадатковыя абследаванні і 
правядзенне лабараторных 
даследаванняў на базе цэн-
тральнай навукова-даслед-
чай лабараторыі, якая пра-
цуе пры медуніверсітэце. Па 
словах загадчыка лабарато-
рыі, кандыдата медыцынс-
кіх навук Яўгена Варапае-
ва, сучаснае абсталяванне 
дазваляе праводзіць поўны 
спектр неабходных аналізаў.

Хутка пры Гомельскім 
дзяржаўным медуніверсітэ-
це будзе створана клініка. 
“Вось тады спецыялісты 
лячэбна-кансультацыйна-
га цэнтра змогуць не толь-
кі аказваць медыцынскія 
паслугі на базе клінікі, але і 
рабіць сур'ёзныя аперацыі”, 
— адзначыў Яўген Варапаеў.

Яшчэ адным кірункам, 
які будзе развівацца ў цэн-
тры, стане супрацоўніцтва 
з установамі аховы здароўя 
вобласці па праекце “Тэле-
медыцына”.

На прыём — 
да прафесара

Сёння імя самага 
рамантычнага 
беларускага паэта 
Максіма Багдановіча 
добра ведаюць у 
Яраслаўлі

На конкурсе паэзіі з 
нагоды 120-годдзя з дня 
нараджэння знакамітага 
паэта ў яраслаўскім музеі 
Максіма Багдановіча нядаў-
на гучалі вершы на дзевяці 
мовах. Адна з удзельніц 
конкурса Анічка Назара-
цян сама пераклала верш 
класіка “Зялёнае каханне” 
на родную ёй армянскую 
мову. А з дапамогай на-
стаўніка музыкі паэтычныя 

радкі пераўтварыліся ў кра-
нальную песню. 

Шмат хто на гэтым 
сапраўдным свяце паэзіі 
ўпершыню чуў беларус-
кую мову, на якой чыталі-
ся творы Багдановіча. Між 
іншым, тут вершы паэта 
гучалі яшчэ і па-татарску, 
і па-ўкраінску, і па-асяцін-
ску…

Сапраўды, мова мастац-
тва стала агульнай для ўсіх 
тых яраслаўцаў, хто прый-
шоў на творчую сустрэчу ў 
гасцінны дом паэта.

Кацярына Міцкевіч, 
супрацоўнік Музея Максіма 

Багдановіча, 
г. Яраслаўль

ЛІСТ У РЭДАКЦЫЮЛІСТ У РЭДАКЦЫЮ

Кранальная 
мова паэзіі

Землякі ў Сыктыўкары шануюць родную культуру

Прафесар Рафік Наўрузаў

Віктар Корбут

Каля стэлы “Мінск — горад-
герой” вырастае новы будынак 
Беларускага дзяржаўнага музея 
Вялікай Айчыннай вайны. “Да-
рога вайны” — так будзе назы-
вацца галоўная галерэя музея. 
“Але навуковым супрацоўні-
кам у адзіночку яе не “прак-
ласці”, — пераканаўся ў час 
дыскусій з калегамі дырэктар 
музея Сяргей Азаронак. — Каб 
прадметы “ажылі”, я запрасіў 
да ўдзелу ў распрацоўцы кан-
цэпцыі мастацкага кіраўніка 
Драматычнага тэатра Беларус-
кай арміі Аляксея Дударава. 
Яго спектаклі на ваенную тэму 
ўсім вядомыя. І гэты майстар, 
мне здаецца, зможа дапамагчы 
нам у стварэнні асаблівай дра-
матургіі ўсёй музейнай прасто-
ры”. Спадар Азаронак з калега-
мі цэлымі днямі прапрацоўвае 
будучыя варыянты экспазіцыі. 
Пакуль не прыняты канчатко-
вы варыянт. Аднак ужо адабра-
ны некаторыя рарытэтныя 
э к с п а н а т ы , 
якія ніколі 
раней не вы-
стаўляліся і 
ў п е р ш ы н ю 
паўс т а н у ц ь 
перад пуб-
лікай у но-
вай галерэі 
н а р о д н а г а 
подзвігу.

Лыжка-летапіс
Георгій Драбышэўскі 

ў 1941-м павінен быў 
дэмабілізавацца з 
Чырвонай Арміі. 
Але пачалася Вялі-
кая Айчынная вайна. І 
салдат пайшоў абараняць 

Ленінград. Георгій 
Іванавіч дай-
шоў да Пра-
гі. На лыж-
цы, якую 
ён узяў з са-
бой у баявы 
шлях, вы-
драпаў на-
звы гарадоў, 
за якія ваяваў 
з фашыста-
мі. У чэшскай 
сталіцы, калі 
на лыжцы ўжо 
амаль не заста-
валася месца, 
напісаў апошнія 
словы: “9.V.45 г. 
Победа. I УФ”. У 
шэрагах 1-га Ук-
раінскага фронту 
ён сустрэў вестку 
аб капітуляцыі нацысц-
кай Германіі. А ў 1980-я гады 
перадаў у музей сваю лыжку з 
к ар о т к і м летапісам Вялі-
к а й Айчыннай.

Падарунак 
ад аўтараў

Г э т ы 
плакат Кук-

рыніксаў адра-
зу пасля вызвалення 

Мінска 3 ліпеня 
1944 года рас-

клеілі на вуліцах 
горада. “Два кот-

ла. Пустой котел в 
Берлине. И русский 
котел под Минс-
ком”, — сатыра 
савецкіх маста-
коў на акружэнне 
с т а п я ц іт ыс я ч-
най гітлераўс-
кай групоўкі на 
подступах да гора-

да — адзін з 
шэдэўраў се-
рыі “Вокны 
ТАСС”. У му-
зеі захоўваец-
ца арыгіналь-
ны асобнік, 
падораны аў-
тарамі ў 1970 
годзе. 

Па-
дзіцячаму 
шчыра

“ Д о б р ы 
дзень, мой 
любы татачка! 
Бі фашыстаў. 
У мяне ёсць 
кіса, яна мяне 
любіць, а ін-
шых кусае і 
драпае. Калі 
хочаш, я табе 
пашлю кісу, 

яна будзе кусаць немцаў, не-
мцы спалохаюцца яе і ўцякуць. 
Тата, і прывязі мне ляльку. А 
пакуль да пабачэння, цалую мо-
цна. Света”, — гэткія краналь-
ныя лісты пасылала бацьку, 
Іосіфу Шамён- ку, члену 
ваенсавета 51-
й арміі Паў-
н о ч н а - З а -
ходняга і 

Ленінградскага франтоў, яго 
маленькая дачка ў 1942 годзе. 
Пасля вайны сям’я Шамёнкаў 
пасялілася ва Украіне. Напярэ-
дадні 60-годдзя вызвалення 
Беларусі Святлана Іосіфаўна з 
Кіева даслала на адрас Беларус-
кага дзяржаўнага музея гісто-
рыі Вялікай Айчыннай вайны 
свае дзіцячыя лісты. Яны ра-
зам з гераічнымі пасланнямі з 
фронту з’явяцца ў новай экс-
пазіцыі.

Палымяны шоўк
Газеты выходзяць на па-

перы. А спецвыпуск “Парти-
зана Белоруссии”, выдання 
Пухавіцкага падпольнага рай-
кама КП(б)Б, надрукавалі на 
шоўку, а па краях аздобілі вы-
шыўкай. Эскіз стварылі мас-
такі С. Лі і В. Сухаверхаў. Такі 
падарунак зрабілі партызаны 
брыгады “Полымя” Мінскай 
вобласці свайму камандзіру 
— герою Савецкага Саюза Я. Ф. 
Філіпскіх. Нагодай стала 26-я 
гадавіна Чырвонай Арміі, якую 
адзначалі ў атрадзе 23 лютага 
1944-га, калі савецкія войскі 
г н а л і немцаў з Беларусі.

Цудадзейны 
абразок

А б р а з о к 
п р а п а д о б н а й 
Ефрасінні По-
лацкай радавы 
Яўген Ражкоў 
пранёс праз 
усю вайну. 
Н я б е с н а я 
з а с т у п н і ц а 

тройчы пара-

ненаму хлопцу з Рагачова не 
давала памерці. Гэты абразок 
яго маці прывезла з Кіева-Пя-
чэрскай лаўры яшчэ да вайны 
і ўручыла сыну перад яго сы-
ходам на фронт. У 2005 годзе 
ветэран перадаў талісман у му-
зей.

Аўтар дзякуе навуковым 
супрацоўнікам Белдзяржмузея 
гісторыі Вялікай Айчыннай 
вайны Валянціне Ліснеўскай, 
Галіне Паўлоўскай, Святлане 
Патупчык, Святлане Філіповіч, 
Наталлі Філіповіч за дапамогу 
ў падрыхтоўцы матэрыяла.

Ефрасіння 
ратавала ад кулі...
Супрацоўнікі Беларускага дзяржаўнага музея 
гісторыі Вялікай Айчыннай вайны знаходзяць 
унікальныя экспанаты для новай экспазіцыі

Таццяна Пастушэнка

Кіравала работамі па 
аднаўленні габелена бе-
ларускі майстар, член Са-
юза мастакоў і лаўрэат 
Дзяржаўнай прэміі Бе-
ларусі Ніна Пілюзіна. 
Арыгінал палатна, вера-
годна, калісьці ўпрыгож-
ваў інтэр'еры палаца ў 
Нясвіжы. Цяпер ён захоў-
ваецца ў польскім музеі ў 
Нябораве. Купіць яго ці 
ўзяць у часовае карыстан-
не нельга, таму было выра-
шана зрабіць копію — да 
гэтай працы прыцягнулі 
майстрых мастацкага кам-

біната ў Барысаве.
З калекцыі экспанатаў 

у Нябораве супрацоўніка-
мі Нясвіжскага палацава-
паркавага комплексу быў 
выбраны менавіта такі 
габелен, на якім адлюстра-
ваны адзін з найважней-
шых момантаў у жыцці і 
кар'еры Мікалая Радзіві-
ла Чорнага (1515-1565). 
Вядома, што ў 1547 годзе 
магнат атрымаў княскі ты-
тул ад імператара Свяш-
чэннай Рымскай імперыі 
Карла V. Прадстаўнік шля-
хетнага роду шмат зрабіў 
для Вялікага княства Лі-
тоўскага: пад яго заступ-

ніцтвам і ў яго ўладан-
нях дзейнічалі друкарні ў 
Брэсце і ў Нясвіжы, у якіх 
пры ўдзеле Сымона Будна-
га, Мацея Кавячынскага і 
іншых асветнікаў друкава-
лася не толькі рэлігійная і 
палемічная, але і свецкая 
літаратура. За дасягнен-
ні ў палітыцы, багацце і 
аўтарытэт на прасторах 
Еўропы князя лічылі нека-
ранаваным каралём ВКЛ. 
Ён адзін з першых сярод 
уплывовых магнатаў пры-
няў кальвінізм, паўплываў 
на распаўсюджванне рэ-
фармацыйных ідэй.

Супрацоўнікі музея 

і спецыялісты ездзілі ў 
Польшчу, каб дасканала 
вывучыць арыгінал. На га-
белене былі значныя паш-
коджанні, таму, перш чым 
прыступаць да працы, іх 
прыйшлося падкарэкта-
ваць. Асобная расшыфроў-
ка спатрэбілася надпісу на 
лацінскай мове, што змеш-
чаны ўверсе габелена.

Памеры палатна — 90 
на 160 сантыметраў, але 
гэта не палягчае працу: 
справа ў тым, што невя-
лікія шпалеры патрабу-
юць большай карпатлівас-
ці — у адлюстраванні асоб, 
фігур, прадметаў.

Габелен, прысвечаны 
Мікалаю Радзівілу Чорна-
му, не адзіная праца, якую 
Ніна Пілюзіна стварае для 
занесенага ў Спіс сусвет-
най культурнай спадчыны 
ЮНЕСКА Нясвіжскага па-
лаца. Мастачка стварае 
шпалеры з выявай таямні-
чай Чорнай Панны, якая, 
паводле паданняў, жыве ў 
сценах помніка архітэкту-
ры XVI-XVIII стагоддзяў. 
Лічыцца, што дух Барбары 
Радзівіл, жонкі вялікага 
князя літоўскага і поль-
скага караля Жыгімон-
та Аўгуста, перыядычна 
з'яўляецца ў пакоях. Пры-

від убраны ў чорную воп-
ратку, у знак жалобы па 
страчаным каханні. Эскізы 
для габелена ўжо гатовыя. 
Насуперак чаканням, Чор-
ная Панна на іх выглядае 
зусім не чорнай, а яркай і 
каляровай.

Цяпер у выставачнай 
зале Нацыянальнага гіс-
торыка-культурнага му-
зея-запаведніка “Нясвіж” 
прадстаўлена экспазіцыя, 
складзеная з работ Ніны 
Пілюзінай, выкананых у 
тэхніцы батыку і габелена. 
Працы майстрыхі неадна-
разова выстаўляліся ў Бе-
ларусі і за мяжой. 

Новыя адценні даўняй легенды
Копія ўнікальнага габелена ХVІІ стагоддзя “Наданне княжацкага тытула Мікалаю Радзівілу 
Чорнаму” ўпрыгожыць адрэстаўраваны Нясвіжскі палац

Абразок прападобнай Ефрасінні Полацкай — каштоўны экспанат у музеі

Сяргей Кулягін

Гэта творчы праект рэ-
дакцыі бялыніцкай райга-
зеты "Зара над Друццю", 
над якім калектыў жур-
налістаў працаваў больш 
за тры гады, па драбніцах 
збіраючы звесткі аб гіс-
торыі і сучасным жыцці 
краю і яго выдатных лю-
дзях. Пры стварэнні да-
ведніка выкарыстоўвалі-
ся ўнікальныя архіўныя 
матэрыялы і дакументы, 
публікацыі ў СМІ, фатаг-
рафіі, а таксама ўспаміны 
мясцовых жыхароў.

Як адзначыў намеснік 
старшыні Магілёўскага 
аблвыканкама Валерый 
Малашка, гэта значная 
падзея не толькі для раё-

на, але і вобласці, таму 
што менавіта на такіх 
“цаглінках памяці” буду-
ецца ідэалогія дзяржавы, 
выхоўваюцца высокія ду-
хоўныя і маральныя якас-
ці будучага пакалення.

На думку старшыні 
грамадскай арганізацыі 
“Саюз пісьменнікаў Бе-
ларусі” Мікалая Чаргін-
ца, падобныя праекты, 
сустрэчы пісьменнікаў з 
творчай інтэлігенцыяй у 
рэгіёнах краіны дазваля-
юць акунуцца ў рэальнае 
жыццё, пашырыць твор-
чы кругагляд і зразумець 
сутнасць таго, што адбы-
ваецца вакол. Бо сучасны 
пісьменнік павінен умець 
аналізаваць падзеі, ве-
даць, што адбываецца ў 

краіне і свеце, падымаць у 
сваіх творах праблемы су-
часнасці і шукаць шляхі іх 
вырашэння.

Па словах галоўна-
га рэдактара бялыніц-

кай райгазеты “Зара над 
Друццю” Міхаіла Карпе-
чанкі, выданнем даведні-
ка не завяршаецца праца 
творчага калектыву. “Мы 
і далей будзем збіраць 

матэрыялы і інфарма-
цыю, друкаваць яе на ста-
ронках газеты і плануем 
дапаўняць і рэгулярна 
перавыдаваць гэты давед-
нік”, — сказаў ён.

Край 
прыгожы, 
сэрцу мілы
Тэатралізаваная прэзентацыя 
краязнаўчага энцыклапедычнага 
даведніка “Бялыніччына” прайшла 
з удзелам беларускіх пісьменнікаў

Людміла Малей

“Спыніць час” можна сло-
вам, гукам, кадрамі кінахронікі, 
фотаздымкам. Свой метад ёсць 
і ў Барыса Аракчэева: ён пачаў 
жывапісаць Мінск яшчэ пад час 
вучобы ў мастацкім вучылішчы 
і Тэатральна-мастацкім інстыту-
це. На яго карцінах горад паўстае 
такім, якім быў амаль паўста-
годдзя таму. І вось на выставе ў 
новым Музеі гісторыі Мінска Ба-
рыс Аракчэеў, заслужаны дзеяч 
мастацтваў Беларусі, прадставіў 
цікавы плён працы: 76 палотнаў. 
Чатыры з іх, дарэчы, мастак пада-
рыў Мінску. На выставе так про-
ста вярнуцца ў дзіцячыя ды ма-
ладыя гады. І я, у настроі лёгкай 
настальгіі, пераходзіла ад аднаго 
палатна да другога. Вось плошча 
Свабоды яшчэ з трамвайнымі 
рэйкамі і ранейшымі тэлефон-
нымі будкамі. Цёплыя ўспаміны 
выклікаюць эцюды “Мінск 55-га”, 
“Лесвіца па вуліцы К. Маркса”, 
“Мосцік у парку Горкага”, “Ля 
Летняга кінатэатра”, “Ленінскі 
праспект” і іншыя.

Яшчэ больш выразны аб’ём 
вобразы карцін Барыса Аракчэ-
ева набываюць дзякуючы  фа-
таграфіям яго дачкі Аксаны. Ра-
боты яе амаль тых жа памераў, 
на здымках — мясціны Мінска 
сённяшняга, і зроблены яны 

прыкладна з тых жа ракурсаў, 
з якіх калісьці яе бацька пісаў з 
натуры. Так цікава параўноўваць 
— так было, а так стала… Вядо-
ма ж: калі бачыш горад кожны 
дзень, то змены ў яго абліччы не 
так заўважаеш. Вакол нас увесь 
час нешта будуецца, а штосьці 
зносіцца. Мовай жывапісу майс-
тар змог зафіксаваць твар Мінс-
ка, яго адметнасці ў розныя поры 
года: “Асенні сквер”, “Снежная 
зіма”, “Блакітная вясна”, “Зялёны 
горад”… І ў розы час сутак, пры 
розным надвор’і — “Іней”, “Сіні 

зімовы вечар”, “Змярканне”. Тут, 
здаецца, шапоча цёплы дождж, а 
там вока радуюць узорыстыя ад 
марозу вокны, чысты сіні іней, 
яркія прамяні, незвычайнай фор-
мы аблокі. Дарэчы, майстар умее 
так наслойваць фарбы, што ў 
карцінах з’яўляецца  аб’ёмнасць. 
Яркія па каларыце, выкананыя ў 
лепшых традыцыях рэалізму, яны 
праменяць пазітыўнай энергіяй. 
Так і адчуваеш: мастак любіць 
горад, што стаў яму родным, тут 
яму вельмі камфортна.  

А нарадзіўся Барыс Аракчэ-

еў у Расіі, на Яраслаўшчыне. У 
пасляваенныя гады аказаўся ў 
Мінску, дзе і стаў мастаком. Тут 
ён сустрэў будучую жонку, тут 
нарадзіліся тры дачкі, што ідуць 
па слядах бацькі, падрастаюць 
унукі. Сам майстар яшчэ і наву-
кай займаецца, ушанаваны ордэ-
нам Францыска Скарыны.

Ганарыцца бацька і тым, што 
свой шлях у мастацтве знайш-
ла дачка Аксана. Цяпер, дарэчы, 
яе персанальная выстава “Краі-
на цудаў” працуе ў мастацкай 
галерэі “Універсітэт культуры” 

— гэта ў будынку Палаца Рэспуб-
лікі. Аксана Аракчэева прадставі-
ла ілюстрацыі да дзіцячых кніг і 
часопісаў, афішы і запрашальныя 
білеты Тэатра юнага гледача, тво-
ры да анімацыйнай стужкі “Пры-
лятай, ветрык!” — там яна была 
ў ролі мастака-пастаноўшчыка. 
Усё цікава, разнаколерна і разна-
стайна. Маляваныя цуды Аксаны 
Аракчэевай аж іскрацца гумарам, 
цяплом, у іх фантазій без межаў. 
“Звычайны дзіцячы садок”,  “Якія 
бываюць падарункі”, “Аліса ў 
краіне цудаў”… —  у кожнай кар-
ціны свая светлая аура. 

Выстава Аксаны Аракчэевай 
зладжана дзякуючы падтрымцы 
пасольства Чэхіі ў Беларусі, якое 
рэалізуе праект “Сябры пасоль-
ства Чэшскай Рэспублікі”. Такім 
чынам пасольства, асабіста па-
сол Чэхіі Йіржы Карас, які быў у 
якасці ганаровага госця на верні-
сажы, будуе адметны культурны 
мост паміж двума славянскімі на-
родамі. На вернісажы выступалі 
і работнікі Міністэрства куль-
туры, выдавецтваў і грамадскіх 
арганізацый, сябры Саюза маста-
коў Беларусі. Яны падкрэслівалі: 
Барыс Аракчэеў здолеў перадаць 
у творчую спадчыну дачцэ сваё 
працалюбства, шматгранны та-
лент, немалыя арганізатарскія 
здольнасці, а таксама любоў да 
жыцця.

Святочныя колеры жыцця
Выстава карцін Барыса Аракчэева і фотаздымкаў яго дачкі Аксаны 
ў Музеі гісторыі Мінска дапамагае вярнуцца ў мінулае

ВЕСТКІВЕСТКІ

У Віцебск – 
з любоўю
Дзіяна Курыла 

Музей Марка Шагала 
адкрывае жаночы 
погляд на высокія 
пачуцці

Музей у Віцебску усту-
пае ў сваё трэцяе дзесяці-
годдзе з міжнародным пра-
ектам “Ілюзія знікнення”. 
У выставачнай зале прад-
стаўлены работы чатыр-
наццаці мастачак з пяці 
краін. Творы аб’ядноўвае 
тэма кахання, таму яна 
атрымала назву “Ілюзія 
знікнення. I love you”. “Ка-
нешне, перакласці гэтыя 
словы можа кожны, ад-
нак фраза “Я кахаю цябе” 
— шматгранная, яна — ад-
начасова простая і вельмі 
глыбокая”, — растлумачы-
ла выбар тэмы куратар вы-
ставы, віцебская мастачка 
Вікторыя Крупская.

У вернісажы ўдзель-
нічаюць творцы з Бела-
русі, Расіі, Латвіі, Германіі, 
Францыі. Іх работы выка-
наны ў розных тэхніках, 
але кожная нясе ўласнае 
разуменне любові: да ба-
цькоў, мужчыны, дзіцяці, 
творчасці, роднага дома. 

Пад час прэзентацыі энцыклапедычнага даведніка ў Бялынічах

Заслужаны дзеяч мастацтваў Б. Аракчэеў (у цэнтры) пад час адкрыцця сваёй выставы ў Музеі гісторыі Мінска


